
 

 

MAROÑ IM EDDO KO AN RI NAÑINMEJ 

Ewor maroñ an aolep ri nañinmej bwe ren taktō ilo juon jikin me ej koutiej er, karuwainenetok er, im eṃṃan pād ie. 

Eṃṃan bwe ri nañinmej ro ren kwaḷọk ḷōmṇak ko aer kōn iien eo ke raar taktō, im ren kwaḷọk aer ḷōmṇak kōn wāween 

kōṃṃanṃanḷọk iien taktō.  

MAROÑ KO AN RI NAÑINMEJ  

1. Ilo CHAS Health e aorōk ri nañinmej ro, im renaaj kautiej er, roñjake ñan er, im jouj ñan er. 

2. Kōmnaaj kōjparok meḷeḷe in ājmour an ri nañinmej ro bwe armej ro jet me e jab tellọkeir ren jab loi. Kōmnaaj 

kōtḷọk record in taktō ko ñe ri nañinmej eo ej kamālim kōm ak ñe kien ko an state ak kien eoḷap rej ba im ilo iien 

kein wōt. Ri nañinmej ro re maorñ lale record ko aer ilo men eo online (patient portal) ak ñe rej jejetok im kajjitōk 

kaki.   

3. Eṃṃan bwe ri nañinmej ro ren lo taktō eo me re kijoñ in taktō ippān, ñe re maroñ, bwe en eṃṃan an taktō eo jeḷā 

kōn aikuj ko aer. Ri nañinmej ro re maroñ make kāālōt taktō ro aer.  

4. Kōmnaaj lukkuun etale im jipañ ri nañinmej ro. Kōmnaaj kōmeḷeḷeik er kōn nañinmej eo aer im wāween 

kaṃadṃōde, jilkinḷọk er ñan taktō ro jet eḷaññe eṃṃan, im jipañ bwe en tōprak aer taktō ijo ko jet eḷaññe rej aikuji.   

5. E aorōk bwe ri nañinmej ro ren bōk kuṇaer ilo aer ājmour, im kōn men in kōmnaaj kajjitōk ippaer ñe kōmij pepe 

kōn wāween jipañ er im kōn wāween kaṃadṃōde nañinmej ko aer make. Kōn amim kōṇaan eọroñ naan jān ri 

nañinmej ro, kōmij rōjañ ri nañinmej ro ilo CHAS Health bwe rej litok kajjitōk ko aer, kōnono ippān ro nukweir kōn 

pepe ko aer im bōk kuṇaer ilo kōṃṃan juon karōk im pepe ñan jipañ er ilo aikuj ko aer.  

6. Ewor maroñ an ri nañinmej ro bwe kōmin jipañ er joñan wōt amim maroñ ñe ewor aer utaṃwe ilo eñjake ak 

ānbwinnier, eḷaññe e pen aer kōnnaan, eḷaññe re jab kanooj jeḷā kajin Pālle, ak eḷaññe e oktak ṃanit ko aer. Ewor ri 

ukok ñan ri nañinmej ro eḷaññe rej aikuji. 

7. Ewor maroñ an ri nañinmej ro ṃokta jãn aer takto ñan kajjitõk bwe kõmen antọọne oṇean aer takto. Im re maroñ 

kajjitōk bwe kōmin kōmeḷeḷeik er kōn oṇean taktō im jerbal ko jet. Kõm ban bõbrae an jabdewõt ri nañinmej takto 

eḷaññe ejjeḷọk aer maroñ ñan kõḷḷã. 

8. Ri nañinmej ro re maroñ kamālim ak abwin bwe kōmin kaṃadṃōde er. 

9. Ri nañinmej ro re maroñ kwaḷọk, ilo jouj, abṇōṇō ko, ḷōmṇak ko, ineptata ko, nōbar ko, ak lotaan ko im enaaj 

ejjeḷọk jorrāān ñan er kōn aer kwaḷọki.  

 



 

 

 

 

KALIJEKḶỌK 

1. CHAS Health ej jipañ armej jekdọọn er ri ia, ta tōmak ko aer, ijo rej itok jān e, kabuñ, eḷaññe ṃōṃaan ke kōrā, 

ḷōmṇak ko aer kōn wōn ro rej babu ippaer, dettaer, ak eḷaññe ewor aer utaṃwee. 

2. CHAS Health e ban leṃaanḷọk jabdewōt kabuñ, im enaaj likūt bwe ri nañinmej ro ren ḷoor men in kabuñ ko aer 

toōn wōt e jab kọkkure maroñ an ro jet ak bōbrae wāween taktō.  

3. Ewor maroñ an ri nañinmej ro bwe en ejjeḷọk kalijekḷọk ñe rej taktō, āinwōt kōmlōt ilōñ, kab ejjeḷọk en kabṇōṇōik 

er kōn tape (sex) ak kọkkure er bwe bar jet ren jeraaṃṃan. 

 

EDDO KO AN RI NAÑINMEJ EO  

1. Ri nañinmej ro rej aikuj kautiej im jouj ñan ri jerbal ro an CHAS Health, ri nañinmej ro jet, im ren jab kọkkure 

men ko ilo ṃwin. 

2. Ri nañinmej ro rej aikuj itok ilo appointment ko aer ak eḷaññe rej aikuj ukōt ak cancel juon appointment, ren 

kōjeḷāik kōm 4 awa ak ḷapḷọk ṃoktaḷọk. 

3. Ri nañinmej ro renaaj litok meḷeḷe ko kōn aer ājmour ṃokta, wāween tōper er, im meḷeḷe kōn insurance eo eḷaññe 

ewor. 

4. Ri nañinmej ro renaaj bōk kuṇaer ilo lale ājmour eo aer kōn aer: ḷoori men ko taktō ej ba ñan er, kajjitōk eḷaññe re 

jab meḷeḷe, im kōnnaanōk ro ilo jikin taktō eo eḷaññe ewor oktak ilo aer ājmour. Barāinwōt, ri nañinmej ro renaaj 

ḷoor plan eo me taktō eo ej ba, ak eḷaññe re jab maroñ ak jab kōṇaan renaaj ba ñan taktō eo. 

5. Ri nañinmej ro renaaj kōḷḷā oṇean taktō, eḷaññe re maroñ, kōn aer letok meḷeḷe kōn insurance eo aer ak kōn aer 

make kōḷḷā jān bōjọ. Ippān CHAS Health ewor juon būrookraaṃ me ej kōṃṃan bwe en dikḷọk kōḷḷā eḷaññe edik jāān 

ippān armej. 

6. CHAS Health ej juon jikin im e mo an wor bu ie, im ejjeḷọk armej ijellọkun wōt police e maroñ bōktok juon bu ke ej 

pād ilo meḷan eo an CHAS Health. 

7. Ri nañinmej ro re jab maroñ record (kanne ainikien armej) ak pija, ijellọkun wōt ñe CHAS Health Administration 

ej ba, ke rej pād ilo meḷan CHAS Health. 

 



 

 

Aaron Wilson, CHAS Health CEO 


